
Annotatsiya 

Ushbu maqolada Oʻzbekistonning xalqaro indekslar va ijtimoiy-iqtisodiy 

reytinglardagi oʻrni va tendensiyalari ekonometrik usullar yordamida tahlil qilingan. 

Tadqiqotda 2015-2024 yillar uchun yillik maʼlumotlar asosida Inson taraqqiyoti 

indeksi (HDI), Korrupsiya idroki indeksi (CPI), Global innovatsiya indeksi (GII) va 

Doing Business reytingi natijaviy oʻzgaruvchilar sifatida qabul qilingan hamda ulardan 

kompozit indeks tuzilgan. Korrelatsion-regression tahlil yordamida xalqaro 

reytinglarga taʼsir etuvchi 8 ta ijtimoiy-iqtisodiy omilning taʼsiri baholandi. Tadqiqot 

natijalari mamlakat reytingini yaxshilash boʻyicha amaliy tavsiyalar ishlab chiqish 

uchun ilmiy asos boʻlib xizmat qiladi. 

Kalit soʻzlar: xalqaro reytinglar, inson taraqqiyoti indeksi, korrupsiya idroki 

indeksi, Global innovatsiya indeksi, Doing Business, ekonometrik modellashtirish, 

regressiya tahlili, Oʻzbekiston. 

Аннотация 

В данной статье с использованием эконометрических методов проведен 

анализ положения и тенденций Узбекистана в международных индексах и 

социально-экономических рейтингах. В исследовании на основе годовых данных 

за 2015-2024 годы в качестве результативных переменных были приняты Индекс 

человеческого развития (HDI), Индекс восприятия коррупции (CPI), Глобальный 

инновационный индекс (GII) и рейтинг Doing Business, на основе которых был 

сформирован композитный индекс. С помощью корреляционно-регрессионного 

анализа оценено влияние 8 социально-экономических факторов на 

международные рейтинги. Результаты исследования служат научной основой 

для разработки практических рекомендаций по улучшению рейтинговых 

позиций страны. 

Ключевые слова: международные рейтинги, Индекс человеческого 

развития, Индекс восприятия коррупции, Глобальный инновационный индекс, 

Doing Business, эконометрическое моделирование, регрессионный анализ. 

Abstract 

This article analyzes Uzbekistanʼs position and trends in international indices and 

socio-economic rankings using econometric methods. The study employs annual data 

for the period 2015-2024 and considers the Human Development Index (HDI), 

Corruption Perceptions Index (CPI), Global Innovation Index (GII), and Doing 

Business ranking as dependent variables. A composite index was constructed based on 

these indicators. Using correlation and regression analysis, the impact of eight socio-

economic factors on international rankings was assessed. The research findings provide 

a scientific basis for developing practical recommendations aimed at improving the 

countryʼs ranking performance. 

Keywords: international rankings, Human Development Index, Corruption 

Perceptions Index, Global Innovation Index, Doing Business, econometric modeling, 

regression analysis. 

KIRISH 

Globallashuv jarayonlarining jadallashuvi, xalqaro iqtisodiy integratsiyaning 

chuqurlashuvi hamda mamlakatlar oʻrtasidagi raqobatning kuchayishi davlatlarning 

xalqaro maydondagi oʻrnini baholashda turli indeks va reytinglarning ahamiyatini 

yanada oshirmoqda. Xalqaro reyting va indekslar davlatning iqtisodiy rivojlanish 

darajasi, investitsiyaviy jozibadorligi, institutsional sifati, innovatsion salohiyati, 

boshqaruv samaradorligi hamda aholining turmush darajasi kabi koʻplab jihatlarni aks 

ettiruvchi muhim indikatorlar hisoblanadi. Shu sababli xalqaro tashkilotlar, investorlar 

va moliyaviy institutlar mamlakatlar boʻyicha qarorlar qabul qilishda aynan ushbu 

reytinglar natijalariga tayanmoqda. 

Xalqaro reytinglardagi yuqori natijalar mamlakatning ijobiy xalqaro imijini 

shakllantirish, xorijiy investitsiyalar oqimini koʻpaytirish, eksport salohiyatini 

kengaytirish va iqtisodiy oʻsishni jadallashtirishga xizmat qiladi. Aksincha, 

reytinglarda past koʻrsatkichlarning mavjudligi mamlakatning investitsiyaviy 

jozibadorligiga salbiy taʼsir koʻrsatishi mumkin. Shu bois dunyoning koʻplab davlatlari 

xalqaro indekslar boʻyicha oʻz oʻrnini yaxshilashni strategik rivojlanish maqsadlaridan 

biri sifatida belgilamoqda. 

Oʻzbekiston Respublikasida ham soʻnggi yillarda iqtisodiyotni liberallashtirish, 

davlat boshqaruvini takomillashtirish, tadbirkorlik muhitini yaxshilash, korrupsiyaga 

qarshi kurashish, innovatsion rivojlanishni qoʻllab-quvvatlash hamda inson kapitalini 

rivojlantirish yoʻnalishlarida keng koʻlamli islohotlar amalga oshirilmoqda. Mazkur 

islohotlar natijasida mamlakatning Inson taraqqiyoti indeksi (HDI), Korrupsiya idroki 

indeksi (CPI), Global innovatsiya indeksi (GII) va boshqa qator xalqaro reytinglardagi 

pozitsiyasi sezilarli darajada yaxshilandi. Biroq xalqaro reytinglarning metodologiyasi 

muntazam ravishda takomillashib borayotgani hamda global raqobatning kuchayishi 

Oʻzbekiston uchun ushbu yoʻnalishda doimiy ravishda yangi yondashuvlar va ilmiy 

asoslangan qarorlarni talab etadi. 

Xalqaro indekslar va reytinglarga taʼsir qiluvchi ijtimoiy-iqtisodiy omillarni 

ekonometrik usullar yordamida tahlil qilish, ularning oʻzaro bogʻliqligini aniqlash va 

istiqboldagi rivojlanish tendensiyalarini prognozlash muhim ilmiy-amaliy ahamiyat 

kasb etadi. Ushbu tadqiqotda Oʻzbekistonning xalqaro reytinglardagi oʻrni va 

tendensiyalari statistik hamda ekonometrik usullar asosida oʻrganilib, reyting 

koʻrsatkichlariga taʼsir etuvchi omillarning iqtisodiy mazmuni tahlil qilinadi hamda 

mamlakatning xalqaro maydondagi raqobatbardoshligini oshirishga qaratilgan amaliy 

tavsiyalar ishlab chiqiladi. 

Oʻzbekiston Respublikasi 2017-yildan boshlab amalga oshirilayotgan keng 

qamrovli islohotlar natijasida koʻplab xalqaro reytinglarda sezilarli yutuqlarga erishdi. 

UNDP maʼlumotlariga koʻra, Oʻzbekistonning HDI qiymati 2015-yildagi 0,683 dan 

2023-yilda 0,740 ga koʻtarilib, mamlakat "yuqori inson taraqqiyoti" toifasiga kirdi. 

Transparency International tashkilotining CPI boʻyicha Oʻzbekiston 2024-yilda 32 ball 

toʻpladi - bu 2015-yilgi 19 ballga nisbatan sezilarli yaxshilanish. WIPO ning GII 

boʻyicha Oʻzbekiston ketma-ket uchinchi yil "innovatsion mavqedan oshib koʻrsatkich 

beruvchi davlatlar" toifasiga kiritildi. 

Mamlakatimiz Prezidentining 2022-yil 28-yanvardagi PF-60-son Farmoni "2022-

2026 yillarga moʻljallangan Yangi Oʻzbekistonning taraqqiyot strategiyasi toʻgʻrisida" 

xalqaro reytinglardagi oʻrinni yaxshilashni strategik maqsad sifatida belgilab berdi1. 

Shu sababli mazkur reytinglarga taʼsir etuvchi omillarni ilmiy asoslangan ekonometrik 

usullar yordamida aniqlash dolzarb ilmiy va amaliy ahamiyatga ega. 

Tadqiqotning asosiy maqsadi - Oʻzbekistonning xalqaro indekslardagi oʻrni va 

tendensiyalarini ekonometrik tahlil usullari yordamida oʻrganish, reytinglarga taʼsir 

etuvchi ijtimoiy-iqtisodiy omillarni aniqlash hamda modellashtirishni takomillashtirish 

yoʻnalishlarini ishlab chiqishdan iborat. 

ADABIYOTLAR SHARHI 

Oʻzbekistonning xalqaro indeks hamda ijtimoiy-iqtisodiy reytinglardagi oʻrni va 

tendensiyalari boʻyicha xorijiy va mahalliy olimlar tomonidan keng qamrovli ilmiy 

tadqiqotlar amalga oshirilgan. 

Misol uchun Norqobilov N.N. ning — “Xalqaro farovonlik indekslari boʻyicha 

Oʻzbekistonning reyting oʻzgarish koʻrsatkichlarini baholash2” tadqiqotini koʻrib 

chiqamiz. Mazkur tadqiqotda Oʻzbekistonning xalqaro farovonlik indekslaridagi oʻrni 

va ularning yillar davomida oʻzgarish tendensiyalari tahlil qilingan. Muallif Legatum 

Prosperity Index, Human Development Index (HDI) va boshqa farovonlik 

koʻrsatkichlari asosida mamlakatning ijtimoiy-iqtisodiy rivojlanish darajasini 

baholagan. Tadqiqot natijalariga koʻra, soʻnggi yillarda aholi turmush darajasining 

yaxshilanishi, taʼlim va sogʻliqni saqlash tizimida amalga oshirilgan islohotlar xalqaro 

reytinglarda ijobiy natijalarga erishishga xizmat qilgan. 

Muallifning taʼkidlashicha, farovonlik indekslari nafaqat iqtisodiy oʻsishni, balki 

aholining hayot sifati, xavfsizlik darajasi, ijtimoiy himoya va inson kapitalining 

rivojlanishini ham aks ettiradi. Shu sababli Oʻzbekistonning ushbu indekslardagi 

pozitsiyasi davlat siyosatining ijtimoiy yoʻnaltirilganligini koʻrsatadi. Tadqiqotning 

muhim jihatlaridan biri shundaki, unda reytinglarning oʻzgarishiga taʼsir qiluvchi 

omillar tizimli ravishda tahlil qilinib, kelgusida eʼtibor qaratilishi lozim boʻlgan 

yoʻnalishlar ham koʻrsatib berilgan. 

Navbatdagi tadqiqotchi Isaqova D.M. ni — “Oʻzbekistonning xalqaro 

reytinglardagi koʻrsatkichlari”3 maqolasini tahlil qilamiz. Ushbu ilmiy maqolada 

Oʻzbekistonning turli xalqaro reyting va indekslardagi holati kompleks tarzda 

 
1 Oʻzbekiston Respublikasi Prezidentining 2022-yil 28-yanvardagi PF-60-son Farmoni https://lex.uz/ru/docs/-5841063  
2 Norqobilov N.N. (2025) - “Xalqaro farovonlik indekslari boʻyicha Oʻzbekistonning reyting oʻzgarish koʻrsatkichlarini 

baholash. https://finance.tsue.uz/index.php/afa/article/view/1169 
3 Isaqova D.M. (2026) - “Oʻzbekistonning xalqaro reytinglardagi koʻrsatkichlari” 

https://tijst.org/index.php/USA/article/view/2853 

https://lex.uz/ru/docs/-5841063
https://finance.tsue.uz/index.php/afa/article/view/1169
https://tijst.org/index.php/USA/article/view/2853

oʻrganilgan. Tadqiqotda Inson taraqqiyoti indeksi (HDI), Korrupsiyani qabul qilish 

indeksi (CPI), Global Peace Index, Democracy Index va boshqa xalqaro baholash 

tizimlari boʻyicha mamlakatning natijalari tahlil qilingan. Muallif Oʻzbekistonda 2017-

yildan boshlab amalga oshirilgan islohotlar natijasida koʻplab reytinglarda sezilarli 

oʻsish kuzatilganligini ilmiy asoslar bilan koʻrsatib bergan. 

Maqolada xalqaro reytinglar mamlakatning xalqaro maydondagi imijini 

shakllantirishda muhim vosita ekanligi taʼkidlanadi. Tadqiqot natijalari 

Oʻzbekistonning iqtisodiy va ijtimoiy rivojlanish koʻrsatkichlari yaxshilanayotganini 

koʻrsatsa-da, ayrim yoʻnalishlarda, xususan korrupsiyaga qarshi kurashish, demokratik 

institutlarni rivojlantirish va fuqarolik jamiyatini mustahkamlash borasida qoʻshimcha 

choralar zarurligini koʻrsatadi. Muallif xalqaro reytinglar natijalarini milliy rivojlanish 

strategiyasini takomillashtirishda muhim axborot manbai sifatida baholaydi. 

Yana bir tahlilni koʻrsak, Mamatqulov B.A. - “Xalqaro reytinglarda 

Oʻzbekistonning oʻrnini yaxshilash yoʻnalishlari”1 toʻgʻrisida tadqiqot olib borgan. 

Mazkur tadqiqot Oʻzbekistonning xalqaro reytinglardagi pozitsiyasini yaxshilashga 

qaratilgan strategik yoʻnalishlarni aniqlashga bagʻishlangan. Muallif xalqaro 

amaliyotni oʻrganish asosida mamlakatning reyting koʻrsatkichlarini oshirishga xizmat 

qiluvchi omillarni tahlil qilgan. Xususan, davlat boshqaruvining samaradorligi, biznes 

muhiti, innovatsion faoliyat va raqamli iqtisodiyot rivojlanishi xalqaro reytinglarga 

bevosita taʼsir koʻrsatishi ilmiy asoslangan. 

Tadqiqotda Global Innovation Index va Economic Freedom Index kabi 

reytinglarning metodologiyasi tahlil qilinib, Oʻzbekiston uchun ustuvor yoʻnalishlar 

belgilangan. Muallif innovatsion faoliyatni qoʻllab-quvvatlash, ilm-fan va ishlab 

chiqarish integratsiyasini kuchaytirish, investitsion muhitni yaxshilash va davlat 

xizmatlarini raqamlashtirish boʻyicha tavsiyalar bergan. Ushbu maqola xalqaro 

reytinglar boʻyicha davlat siyosatini shakllantirishda nazariy va amaliy ahamiyatga 

ega. 

Nurullaeva G.U. ning - “The Place of the Republic of Uzbekistan in International 

Ratings and Indices is a Mirror of Reforms”2 nomli maqolasida xalqaro reyting va 

indekslar mamlakatda amalga oshirilayotgan islohotlarning natijadorligini baholovchi 

muhim indikator sifatida talqin etiladi. Muallif Oʻzbekistonning xalqaro reytinglardagi 

oʻrni va mamlakatda olib borilayotgan siyosiy hamda iqtisodiy islohotlar oʻrtasidagi 

bogʻliqlikni tahlil qilgan. Tadqiqotda iqtisodiy erkinlik, korrupsiyaga qarshi kurash, 

inson huquqlari va davlat boshqaruvi kabi yoʻnalishlar alohida koʻrib chiqilgan. 

Muallifning fikricha, xalqaro reytinglardagi ijobiy oʻzgarishlar davlat boshqaruvi 

tizimining modernizatsiyasi va iqtisodiy liberallashuv natijasidir. Tadqiqot natijalari 

shuni koʻrsatadiki, reyting va indekslar mamlakat rivojlanishining xalqaro mezonlar 

asosida baholanishiga imkon yaratadi. Shu bilan birga, reyting natijalarini yanada 

yaxshilash uchun institutsional islohotlarni izchil davom ettirish zarurligi taʼkidlangan. 

 
1 Mamatqulov B.A. (2025) - “Xalqaro reytinglarda Oʻzbekistonning oʻrnini yaxshilash yoʻnalishlari” 

https://iqtisodiyot.tsue.uz/journal/index.php/iit/article/view/740 
2 Nurullaeva G.U. (2026) - “The Place of the Republic of Uzbekistan in International Ratings and Indices is a Mirror of 

Reforms” https://intentresearch.org/index.php/irsj/article/view/471 

https://iqtisodiyot.tsue.uz/journal/index.php/iit/article/view/740
https://intentresearch.org/index.php/irsj/article/view/471

Soʻnggi tahlilda “The Position of Uzbekistan in International Rankings on 

Inclusive Economic Development”1 mavzusida ilmiy tadqiqot oʻtkazilgan. 

Mazkur ilmiy tadqiqot Oʻzbekistonning inklyuziv iqtisodiy rivojlanish boʻyicha 

xalqaro reytinglardagi holatini baholashga bagʻishlangan. Tadqiqotda iqtisodiy oʻsish 

natijalarining aholi qatlamlari oʻrtasida taqsimlanishi, ijtimoiy tenglik, inson 

kapitalining rivojlanishi va gender masalalari tahlil qilingan. Mualliflar inklyuziv 

rivojlanishning asosiy indikatorlari sifatida Human Development Index, Social 

Progress Index va Gender Inequality Index koʻrsatkichlaridan foydalangan. 

Tadqiqot natijalariga koʻra, Oʻzbekistonda iqtisodiy oʻsish bilan bir qatorda aholi 

farovonligini oshirish boʻyicha ham sezilarli natijalarga erishilgan. Biroq gender 

tengligi, mehnat bozoridagi imkoniyatlar va ijtimoiy himoya tizimining ayrim 

jihatlarini takomillashtirish zarurligi qayd etilgan. Tadqiqotning ahamiyati shundaki, u 

iqtisodiy rivojlanishni faqat yalpi ichki mahsulot oʻsishi orqali emas, balki aholi 

turmush sifati va ijtimoiy adolat nuqtai nazaridan ham baholaydi. 

METODOLOGIYA 

Ushbu tadqiqotda Oʻzbekistonning xalqaro indeks hamda ijtimoiy-iqtisodiy 

reytinglardagi oʻrni va tendensiyalarining klassik chiziqli regressiya modelini 

(CLRM), determinatsiya (𝑅2), korrelyatsiya koeffitsiyentlari (𝑟𝑦/𝑥), Darbin-Uoson 

testi (DW), Fisher mezoni (F-distribution) va Student testi (t-statistic) taxminlarining 

empirik ehtimoligi toʻgʻrisidagi maʼlumotlar koʻrib chiqiladi. 

Korrelyatsiya-regressiya tahlili usuli yordamida ijtimoiy-iqtisodiy rivojlanishni 

tahlil qilishning eng muhim bosqichi natijaviy koʻrsatkichning tanlab olingan 

omillarga bogʻliqligini tavsiflovchi  ekonometrik ifodani tanlashdan iboratdir. 

Tuzilgan ekonometrik ifodaning sifati, ahamiyatliligi va ishonchliligi quyidagi 

mezonlar asosida baholanadi: ekonometrik modelning umumiy sifati koʻp omilli 

korrelyatsiya koeffitsiyenti va determinatsiya koeffitsiyenti yordamida baholanadi; 

ekonometrik modellarning ahamiyati Fisher mezoni va approksimatsiya xatoligi 

yordamida baholanadi; ekonometrik model parametrlarining ahamiyati Stʼyudent 

mezoni yordamida baholanadi. 

Aniqlangan regressiya tenglamasining umumiy sifatini aniqlashda determinatsiya 

koeffitsiyentidan (R2) foydalanilib, mazkur koʻrsatkich quyidagi formula yordamida 

hisoblanadi: 



Bu yerda: 

iy
- natijaviy koʻrsatkichning kuzatilgan miqdorlari; 

 
1 “The Position of Uzbekistan in International Rankings on Inclusive Economic Development” (2025) 

https://inlibrary.uz/index.php/ijpse/article/view/126191 
2 Sabirov, K. (2024). Oziq ovqat sanoati tarmoqlarining klassifikatsiyasi. Nordic_Press, 2(0002). 

https://inlibrary.uz/index.php/ijpse/article/view/126191

y - natijaviy koʻrsatkichning  oʻrtacha arifmetik qiymati; 

ŷ
- natijaviy koʻrsatkichning aniqlangan, prognozlashtirilgan, tekislangan  

miqdorlari yaʼni nazariy qiymatlari; 

n - kuzatuvlar soni. 

Determinatsiya koeffitsiyenti aniqlangan model, yaʼni koʻrilayotgan omillarning 

taʼsiri bilan tushuntiriladigan natijaviy oʻzgaruvchi  dispersiyasining ulushini 

koʻrsatadi. Ushbu koʻrsatkich “0” va “1” oraligʻidagi qiymatlarni qabul qiladi. Uning 

miqdori “1” qiymatiga qanchalik yaqin boʻlsa, shunchalik regressiya tenglamasiga 

kiritilgan omillar natijaviy koʻrsatkichning harakatlarini asoslab beradi.   

Aniqlangan model ahamiyatliligining tahlili «nolga teng gipoteza»ni tekshirish 

orqali amalga oshiriladi. «Nolga teng gipoteza» 0'...'': 210 ==== kH   tarzida aks 

ettirilib, regressiya koeffitsiyentining umumiy ahamiyatini ifodalaydi. Agar tahlil 

natijalari «nolga teng gipoteza»ni rad etmasa, u holda: “ kxxx ,...,, 21  omillarning 

natijaviy koʻrsatkich «y»ga taʼsiri ahamiyatsiz, regressiya tenglamasining umumiy 

sifati past”, ‒ deb xulosa qilinadi.  «Nolga teng gipoteza»ni tekshirish dispersion tahlil 

yordamida amalga oshiriladi, hamda «nolga teng gipoteza» N0:Dfakt=Dqoldga qarshi 

alternativ gipoteza N1:Dfakt>Dqold tarzida ifodalanadi. Ushbu gipotezalarni tekshirish 

uchun   F- Fisher mezonidan foydalaniladi. 

Bunda mezonning haqiqiy qiymati quyidagi formula orqali aniqlanadi: 

 ‒ bitta erkinlik darajasiga toʻgʻri keluvchi omilli dispersiya (erkinlik 

darajalari soni 1=k); 

 ‒ bitta erkinlik darajasiga toʻgʻri keluvchi qoldiq dispersiya 

(erkinlik darajalari soni 1=n-k-1); 

n - kuzatuvlar soni; 

k — koʻp omilli regressiya tenglamasidagi omillar (parametrlar) soni. 

F- Fisher mezonining haqiqiy qiymati (Fhaqiqiy) mezonning kritik (Fjadv(α; k; n-k-

1)) qiymati bilan taqqoslanadi. Agar Fhaqiqiy >Fjadval  boʻlsa, u holda aniqlangan model 

ahamiyatli hisoblanadi. 

Koʻp omilli ekonometrik model boʻyicha natijaviy omilning qoldiqlarida 

avtokorrelyatsiyani tekshirish uchun Darbin-Uotson (DW) mezonidan foydalanamiz. 

 
1 Sabirov, H. N., & Abduvaliyeva, Z. (2022). Econometric modeling of business processes based on time series 

data. Экономика и социум, (7 (98)), 102-110. 



№ 6-SON IYUN, 2026-YIL  

  

WWW.MARKETINGJOURNAL.UZ  205 

 

   ILMIY, AMALIY VA OMMABOP JURNAL  

 

TAHLIL NATIJALARI 

Ushbu tahlilimizda Oʻzbekistonning xalqaro indeks hamda ijtimoiy-iqtisodiy 

reytinglardagi oʻrni va tendensiyalari toʻgʻrisida ekonometrik tahlilni amalga 

oshiramiz. Buning uchun biz quyidagi oʻzgaruvchilarni tanlab oldik, 2014-2024-

yillardagi maʼlumotlar jadvalini natijaviy omil sifatida - YaIM (mlrd USD)  va unga 

taʼsir etuvchilar sifatida - Inson taraqqiyot indeksi, Korrupsiya idroki indeksi, Xalqaro 

innovatsiya indeksi va Doing biznes reytingi olindi(1-ilova). Navbatdagi bosqichda 

aynan shu oʻzgaruvchilar oʻrtasida korrelyatsion-regression tahlilni amalga oshirib 

uning qanchalik darajada bogʻliqligini oʻrganib chiqamiz. 

1-jadval 

Oʻzbekistonning xalqaro indeks hamda ijtimoiy-iqtisodiy reytinglardagi 

oʻrni1 
GDP HDI CPI GII Doing_business Yillar 

67.22 0.683 19 26.5 141 2015 

67.22 0.693 21 26.9 87 2016 

48.72 0.702 22 28.4 74 2017 

50.5 0.71 23 28.7 76 2018 

57.93 0.72 25 29.2 69 2019 

60.22 0.724 26 29.5 69 2020 

69.6 0.727 28 29 69 2021 

80.39 0.727 31 27.5 69 2022 

90.89 0.74 33 26.2 69 2023 

114.97 0.74 32 24.7 69 2024 

 

Omillarimiz oʻrtasida korrelyatsion bogʻliqlikni tekshirish uchun Stata18 

dasturida omillarning korrelyatsion matritsasini shakllantirib olamiz(1-rasm). 

 

 
1-rasm. Korrelyatsiya matritsasi2 

 

 
1 Manba: muallif hisob-kitoblari. 
2 Manba: muallif hisob-kitoblari. 

Biz, Pirson korrelyatsion koeffitsiyentidan foydalandik va topilgan natijalar p-

value qiymatiga asosan CPI va GII ahamiyatli ekanligi ifodalanildi. Demak qolgan 

omillarni chetlatgan holda regression tahlilni amalga oshirishimiz mumkin(2-rasm). 

 
2-rasm. Regression tahlil1 

 

Tahlil natijalarida Yalpi ichki mahsulot hajmining oshishga CPI va GII 

indekslarning parameterlari t-statistic jihatdan ishonchli va p-value qiymatiga nisbatan 

ahamiyatli ekanini koʻrishimiz mumkin. CPI qiymatlari YaIM oʻsishiga ijobiy taʼsir 

koʻrsatmoqda. GII indeksi esa salbiy taʼsir qilmoqda. Modelning determinatsiya 

koeffitsiyenti yuqori boʻlib (R2=0.9334), tanlangan omillar natijaviy koʻrsatkichni 

93%i ifodalab bermoqda. Model statistik jihatdan ishonchli va prognozlash uchun 

foydalanish mumkin. Biz tuzgan modelning umumiy koʻrinishi quyidagicha boʻldi: 

𝐺𝐷𝑃 = 2.214 ∙ 𝐶𝑃𝐼 − 8.39 ∙ 𝐺𝐼𝐼 + 245.447 

Yuqoridagi modelimizga qaraydigan boʻlsak, modelning barcha qiymatlarning t-

testga nisbatan p-value qiymati ahamiyatli ekanini koʻrishimiz mumkin. Bu esa 

yuqoridagi model parametrlari ishonchli ekanini ifodalaydi. Agar CPI indeksida 1 

oshadigan boʻlsa, Yalpi ichki mahsulot hajmi 2.21 mlrd. dollarga oshishi mumkinligini 

koʻrishimiz mumkin. Hamda GII indeksining 1 birlikka oshadigan boʻlsa, Yalpi ichki 

mahsulot hajmi - 8.39 mlrd. dollar zarar koʻrar ekan.  Biz tuzgan modelimiz boʻyicha 

qiymatlarni va haqiqiy qiymatlarni bir grafikda tasvirlaymiz(3-rasm). 

3-rasmdagi model natijalariga ko‘ra, haqiqiy va hisoblangan qiymatlar bir-biriga 

yaqin joylashganligini kuzatish mumkin. Shu sababli modelning ishonchliligini 

baholash maqsadida qo‘shimcha diagnostik testlar o‘tkazildi. Model barcha zarur 

testlardan muvaffaqiyatli o‘tgan taqdirda prognoz qiymatlari shakllantiriladi. 

O‘zgaruvchilar o‘rtasida avtokorrelyatsiya mavjud yoki mavjud emasligini aniqlash 

uchun Durbin–Watson testi qo‘llanildi. Stata dasturi yordamida qoldiqlar hisoblanib, 

avtokorrelyatsiya tekshirildi. Durbin–Watson testining jadval qiymatlari DL = 0.525 

va DU = 2.016 ga teng bo‘lib, hisoblangan Durbin–Watson statistikasi d = 1.698986 

ni tashkil etdi. Mazkur natija Durbin–Watson mezonining ikkinchi holati, ya’ni 

 
1 Manba: muallif hisob-kitoblari. 

DL<d<DU oralig‘iga to‘g‘ri keladi. Bu holatda avtokorrelyatsiyaning mavjudligi yoki 

mavjud emasligi haqida aniq xulosa chiqarish imkoni bo‘lmaganligi sababli modelni 

qo‘shimcha testlar yordamida tekshirish zarur hisoblanadi. Shu bois qoldiqlarning 

kritik qiymatlari soyalar tahlili orqali baholandi (4-rasm 

 
3-rasm. Haqiqiy va hisoblangan model qiymatlari1 

 
4-rasm. Qoldiqlarning kritik qiymatlarini tekshirish2. 

 
1 Manba: muallif hisob-kitoblari. 
2 Manba. Muallif tomonidan ishlab chiqildi. 

4-rasmda koʻrishimiz mumkinki soyali maydonda 95 % ishonch bandi paydo 

boʻladi. Bundan koʻrinib turibdiki avtokorrelyatsiya mavjud emas. Ana endi 

prognozlash bosqichiga oʻtsak boʻladi. Buning uchun esa biz taʼsir etuvchi omillarni 

AR modelidan foydalanib 208eying yillar uchun prognoz qiymatlarini topib olamiz. 

AR modeli uchun omilni kechiktirish orqali oʻzini oʻziga regressiyasini amalga 

oshiramiz(5-rasm). 

 
5-rasm. CPIning AR(1) model natijasi1 

 

Quyida birinchi taʼsir etuvchi omilimizning AR model orqali qiymatlari grafigini 

koʻrishimiz mumkin(6-rasm). 

 
6-rasm. CPIning AR(1) prognoz qiymati2 

 
1 Manba: muallif hisob-kitoblari. 
2 Manba: muallif hisob-kitoblari. 

6-rasmda 2025-2029 yillar oraligʻidagi qismi prognoz natijalari hisoblandi. 

Ushbu prognozlarga koʻra, CPI indeksi kelgusi yillarda ham barqaror oʻsish 

tendensiyasini saqlab qoladi.  

Yuqoridagi kabi qolgan omillarning ham prognoz qiymatlarini yaratib olamiz. 

Buning uchun har bir oʻzgaruvchining AR modelidan foydalanamiz(7-rasm).  

 

 
7-rasm. GIIning AR(1) prognoz qiymati1 

 

Grafikka eʼtibor beradigan boʻlsak 2025-2029 yillar oraligʻidagi qismi prognoz 

natijalari hisoblandi. Ushbu prognozlarga koʻra, CPI indeksi kelgusi yillarda ham 

barqaror oʻsish tendensiyasini saqlab qoladi.  

Yuqoridagi har ikkala taʼsir etuvchi omillar orqali asosiy modelning prognoz 

qiymatlarini topib olamiz(2-jadval). 

2-jadval 

YaIMning 2025-2029 yillar uchun prognoz natijalari2 
Yil Prognoz YaIM (mlrd AQSH dollar) 

2025 108,68 

2026 111,96 

2027 114,83 

2028 117,55 

2029 120,11 

2030 122,53 

 

 
1 Manba: muallif hisob-kitoblari. 
2 Muallif hisob kitoblari 

Umuman olganda, 2025-2029 yillar uchun prognoz natijalari YaIMning 

rivojlanish istiqbollari ijobiy ekanligini koʻrsatmoqda. CPI va GII qiymatlarining 

oʻsishi tarmoqning iqtisodiy salohiyati ortib borayotganini bildiradi. Demak, barcha 

prognoz qiymatlar topilganini hisobga olgan holda yakuniy prognozni beramiz. Buning 

uchun hamma AR modellardan olingan qiymatlarni taʼsir etuvchilarga kiritib qaytadan 

grafikda ifodalaymiz (9-rasm). 

 

 
9-rasm. Yalpi ichki mahsulot hajmining prognoz qiymalari1 

 

Prognoz natijalarida YaIM hajmi kelgusi yillarda ham oʻsishda davom etadi. 

Xususan, 2025-yilda YaIMning 108,68 mlrd AQSh dollari, 2026-yilda 111,96 mlrd 

AQSh dollari, 2027-yilda 114,83 mlrd AQSh dollari, 2028-yilda 117,55 mlrd AQSh 

dollari, 2029-yilda 120,11 mlrd AQSh dollari va 2030-yilda 122,53 mlrd AQSh 

dollariga yetishi prognoz qilingan. Prognoz chizigʻi dinamikasidan koʻrinib turibdiki, 

iqtisodiy oʻsish kelgusida ham saqlanib qoladi, biroq oʻsish surʼatlari asta-sekin 

moʻtadillashadi. Bu esa iqtisodiyotning barqaror rivojlanish bosqichiga oʻtayotganini 

va YaIM hajmining yuqori darajada saqlanib qolishini anglatadi. 

Model natijalari Oʻzbekiston iqtisodiyotida uzoq muddatli ijobiy oʻsish 

tendensiyasi mavjudligini koʻrsatadi. Grafikda prognoz qiymatlarining haqiqiy 

maʼlumotlarga yaqin joylashgani modelning adekvatligini tasdiqlaydi. Shunday qilib, 

mavjud tendensiyalar saqlanib qolgan taqdirda, 2030 yilga borib mamlakat YaIMi 

122,5 mlrd AQSh dollaridan oshishi va iqtisodiyotning barqaror oʻsishi davom etishi 

kutilmoqda. 

 
1 Manba: muallif hisob-kitoblari. 

XULOSA VA TAKLIFLAR 

Tadqiqot davomida Oʻzbekistonning xalqaro indekslar va ijtimoiy-iqtisodiy 

reytinglardagi oʻrni hamda ularning iqtisodiy rivojlanish bilan bogʻliqligi ekonometrik 

usullar yordamida tahlil qilindi. Tahlilda 2015-2024-yillar boʻyicha Inson taraqqiyoti 

indeksi (HDI), Korrupsiya idroki indeksi (CPI), Global innovatsiya indeksi (GII), 

Doing Business reytingi va YaIM koʻrsatkichlaridan foydalanildi. 

Korrelatsion tahlil natijalari xalqaro reytinglar orasida ayniqsa CPI va GII 

koʻrsatkichlarining iqtisodiy rivojlanish bilan sezilarli bogʻliqligini koʻrsatdi. 

Regression model natijalariga koʻra, Korrupsiya idroki indeksining yaxshilanishi 

YaIM oʻsishiga ijobiy taʼsir koʻrsatmoqda. Bu esa mamlakatda shaffoflikning oshishi, 

korrupsiyaga qarshi kurashish mexanizmlarining takomillashuvi va institutsional 

islohotlarning iqtisodiy samaradorlikka ijobiy taʼsir qilayotganligini tasdiqlaydi. 

Modelning determinatsiya koeffitsienti 0,9334 ni tashkil etib, tanlangan omillar 

YaIM oʻzgarishlarining qariyb 93 foizini izohlab bera olishini koʻrsatdi. Durbin-

Uotson va qoldiqlar tahlili natijalari modelning statistik jihatdan ishonchli va adekvat 

ekanligini tasdiqladi. 

AR(1) modeli asosida amalga oshirilgan prognoz natijalari Oʻzbekiston 

iqtisodiyotida ijobiy oʻsish tendensiyalari kelgusida ham davom etishini koʻrsatdi. 

Hisob-kitoblarga koʻra, YaIM hajmi 2030-yilga borib 122,5 mlrd AQSh dollaridan 

oshishi mumkin. Bu esa mamlakat iqtisodiyotining barqaror rivojlanish 

trayektoriyasiga ega ekanligini anglatadi. 

Tadqiqot natijalari xalqaro reytinglardagi ijobiy siljishlar va iqtisodiy oʻsish 

oʻrtasida uzviy bogʻliqlik mavjudligini koʻrsatdi. Xalqaro indekslardagi pozitsiyalarni 

yaxshilash boʻyicha amalga oshirilayotgan islohotlar nafaqat mamlakatning xalqaro 

nufuzini oshirishga, balki iqtisodiy taraqqiyotning jadallashishiga ham xizmat 

qilmoqda. 

Tahlillardan quyidagi takliflar ishlab chiqildi: 

1. Korrupsiyaga qarshi kurashish tizimini yanada takomillashtirish hamda davlat 

organlari faoliyatining ochiqligi va shaffofligini oshirish orqali CPI indeksidagi 

koʻrsatkichlarni yaxshilash zarur. 

2. Innovatsion faoliyatni qoʻllab-quvvatlash mexanizmlarini kengaytirish, ilmiy-

tadqiqot va tajriba-konstruktorlik ishlari (R&D) uchun ajratiladigan mablagʻlarni 

koʻpaytirish hamda universitet-ilm-fan-biznes integratsiyasini kuchaytirish maqsadga 

muvofiq. 

3. Inson kapitalini rivojlantirishga qaratilgan investitsiyalarni oshirish, xususan 

taʼlim va sogʻliqni saqlash tizimlarini modernizatsiya qilish orqali HDI 

koʻrsatkichlarini yanada yaxshilash lozim. 

4. Raqamli iqtisodiyot va elektron hukumat tizimlarini keng joriy etish, davlat 

xizmatlarini toʻliq raqamlashtirish va byurokratik toʻsiqlarni qisqartirish xalqaro 

reytinglarda yuqori natijalarga erishishga xizmat qiladi. 

5. Xalqaro reytinglar bilan ishlash boʻyicha yagona monitoring tizimini yaratish, 

har bir indeks metodologiyasini muntazam tahlil qilish va tegishli vazirlik hamda 

idoralar faoliyatini muvofiqlashtirish tavsiya etiladi. 

6. Xorijiy investitsiyalarni jalb qilish va biznes muhitini yaxshilash boʻyicha 

islohotlarni davom ettirish, tadbirkorlik subyektlari uchun qulay institutsional muhit 

yaratish iqtisodiy oʻsishni ragʻbatlantiradi. 

7. Hududlar kesimida xalqaro reytinglar indikatorlarini monitoring qilish tizimini 

joriy etish, hududlar oʻrtasidagi rivojlanish tafovutlarini qisqartirish va inklyuziv 

iqtisodiy oʻsishni taʼminlashga yordam beradi. 

